
Clár

Smaointe le Foghlaim a Nascadh (SFN)





Tá tábhacht ar leith le cúrsaí 
sábháilteachta i saol an pháiste. Tá 
straitéisí, scileanna agus eolas in ‘Slán 
Sábháilte’ a bheidh ina gcuidiú ag páistí 
a bheith níos freagraí as a sábháilteacht 
féin agus sábháilteacht daoine eile.

fócas

Na hEalaíona
•	dathanna sa timpeallacht
•	ealaíontóirí i mbun oibre
•	mionsamhlacha cré
•	fuaimeanna sa timpeallacht

Forbairt Phearsanta agus 
Comhthuiscint

An Domhan Thart Orainn

Corpoideachas

Smaointe le Foghlaim a Nascadh Slán Sábháilte 

Cad é mar a Choinníonn 
Ainmhithe iad Féin Sábháilte?

Cuspóirí Molta Foghlama
•	 Bheith ábalta freagairt d’eispéireas céadfach díreach.
•	 An dóigh a n-úsáideann ealaíontóirí dathanna le smaointe a chur in iúl a 

aithint.
•	 Bheith eolach ar dhóigheanna éagsúla le hábhair shomhúnlaithe a 

ionramháil.
•	 Bheith ábalta smaointe a réadú agus ábhair shomhúnlaithe in úsáid acu.

Gníomhaíochtaí Molta
Amharc ar phictiúr amhail ‘Tigre dans une tempête tropicale’ le Henri 
Rousseau le coincheap na duaithníochta a léiriú. Machnamh a dhéanamh 
ar an dóigh a ndéanann ainmhithe beaga iad féin a choinneáil sábháilte in 
ainneoin a méide agus plé a dhéanamh ar an tábhacht atá le duaithníocht 
ó thaobh creachadóirí a sheachaint. Plé a dhéanamh ar ábhair thagartha 
éagsúla a léiríonn an dóigh a n-úsáideann ainmhithe beaga duaithníocht. 

Cré a úsáid le samhail a dhéanamh de cheann de na hainmhithe, agus leis 
an dóigh a n-úsáideann sé duaithníocht a léiriú. Leac chré a leathnú amach 
agus a ghearradh le cruth a dhéanamh, úsáidfear seo mar chúlra don 
obair rilífe leice. An chré a láimhsiú (a fháscadh, a tharraingt, a bhrú agus 
a rolladh srl) agus ainmhí simplí a mhúnlú, amhail laghairt nó ciaróg, as 
píosa eile cré. An cúlra a ghreanadh ar an leac chré agus uirlisí múnlaithe 
in úsáid acu. An t-ainmhí cré a cheangal den leac chúlra trí scríobadh agus 
cumasc lena méara agus/nó le huirlisí. An chré a bhrú agus a ghreanadh le 
pátrúin agus uigeacht a dhéanamh. Péinteanna uiscedhatha de dhathanna 
éagsúla a mheascadh agus a úsáid leis an tsamhail a phéinteáil. An tsamhail 
a aerthriomú, a phéinteáil le péint phóstaeir agus a vearnaiseáil le gliú PVA.

Labhairt faoin mhionsamhail agus faoin dóigh a ndearnadh í, agus cur síos a 
dhéanamh ar an dóigh a ndearnadh maisíochtaí airithe.

Scríbhneoireacht i gcomhpháirt a dhéanamh agus tuairisc a scríobh a 
chuireann síos ar an dóigh a ndearnadh an t-ainmhí cré.

Cuairt a thabhairt ar an zú nó ar zú ar líne, San Diego nó Bristol mar 
shampla, le hamharc ar chuid de na hainmhithe a úsáideann duaithníocht 
lena gcosaint féin. 

Fuaim agus Sábháilteacht

Cuspóirí Molta Foghlama
•	 Fuaimeanna a shainaithint, cur síos a dhéanamh orthu agus iad a rangú.
•	 Fuaimeanna a roghnú mar fhreagairt do spreagthach.
•	 Gnéithe ceoil a nascadh agus a úsáid le smaointe agus mothúcháin a chur 

in iúl.
•	 Bheith ábalta fuaimeanna agus maisíochtaí a léiriú i bhfoirm pictiúir. 

Gníomhaíochtaí Molta
Roinnt fuaimeanna éagsúla a bhíonn le cluinstin sa cheantar áitiúil nó ar 
scoil a phlé agus a thaifeadadh. Cur síos a dhéanamh ar na fuaimeanna seo, 
mar shampla, cloigín ag bualadh, cosa ag bualadh, adharc chairr, díoscán 
cathaoireacha, bonnáin na seirbhísí éigeandála, srl. Na fuaimeanna seo 
a phlé agus a shórtáil de réir cé acu fuaimeanna ar fuaimeanna rabhaidh 
iad. Aithris a dhéanamh ar na fuaimeanna seo ó bhéal agus le huirlisí, mar 
shampla, bípeanna na mbusanna agus iad ag cúlú, boinn ag scréachach, 
cloigíní ag bualadh, bípeanna na dtrasrianta coisithe.

Na fuaimeanna a bhíonn le cluinstin in áiteanna éagsúla sa cheantar áitiúil a 
phlé agus a liostú, agus socrú ar cé acu áiteanna is sábháilte, mar shampla, 
an pháirc, an príomhbhóthar nó carrchlós na scoile.

An dóigh ar féidir fuaimeanna a dhéanamh agus a athrú le huirlisí ceoil a 
fhiosrú. Cuairt a thabhairt ar iarsmalann le hamharc ar uirlisí a bhaineann le 
cultúir eile.

Scéal ‘slán sábháilte’ a phlé, a chumadh, a chur in ord agus a chur i láthair, 
agus é a thaifeadadh ar scór pictiúrtha nó ar cheamara digiteach.





Tá tábhacht ar leith le cúrsaí 
sábháilteachta i saol an pháiste. Tá 
straitéisí, scileanna agus eolas in 
‘Slán Sábháilte’ a bheidh ina gcuidiú 
ag páistí a bheith níos freagraí as a 
sábháilteacht féin agus sábháilteacht 
daoine eile.

fócas

Forbairt Phearsanta 
agus Comhthuiscint
•	taisteal sábháilte
•	sábháilteacht istigh is amuigh
•	freagairtí pearsanta agus muid i mbaol 
•	daoine sa phobal a chuidíonn le muid a 

choinneáil sábháilte 
•	roghanna agus cinntí

Na hEalaíona

An Domhan Thart Orainn

Corpoideachas

Smaointe le Foghlaim a Nascadh Slán Sábháilte 

Sábháilteacht Lasmuigh 

Cuspóirí Molta Foghlama
•	 Cuid de na scileanna atá ina gcuidiú le muid a choinneáil sábháilte a 

shainaithint. 
•	 Dóigheanna ar féidir linn a bheith níos freagraí as muid féin a choinneáil 

sábháilte a shainaithint.

Gníomhaíochtaí Molta
Labhairt faoi áiteanna a bhfuil agus áiteanna nach bhfuil sé sábháilte a 
bheith ag súgradh iontu. Idirdhealú a dhéanamh idir na rudaí sábháilte 
agus na rudaí contúirteacha a d’fhéadfadh siad a dhéanamh agus iad 
amuigh ag súgradh, agus na priacail a d’fhéadfadh a bheith i gceist a liostú. 
Na háiteanna is sábháilte le bóithre a thrasnú a shainaithint, agus plé a 
dhéanamh ar na rialacha a bhaineann leis an áit, mar shampla, trasrianta 
síogacha, soilse tráchta nó trasrianta coisithe.

Áiteanna sábháilte sa cheantar áitiúil a shainaithint, ar an bhealach ar 
scoil, mar shampla. Ceamara digiteach a úsáid le grianghraif a ghlacadh 
den áit agus iad a chur ar léarscáil tharraingthe den cheantar áitiúil. Liosta 
a dhéanamh le chéile maidir le cad chuige a bhfuil an áit áirithe seo níos 
sábháilte.

Taisteal Sábháilte

Cuspóirí Molta Foghlama
•	 Straitéisí agus scileanna atá ina gcuidiú le muid a choinneáil sábháilte a 

shainaithint.
•	 Na rialacha a chuidíonn le muid a choinneáil sábháilte a thuiscint. 

Gníomhaíochtaí Molta
Plé a dhéanamh ar na príomhghnéithe agus ar na focail a bhaineann leis an 
ghrianghraf sheachtainiúil ó fhéilire an lucht sábháilteachta ar bhóithre. 

Scileanna Coisithe
Scileanna ‘stad, amharc agus éist’ a chleachtadh trí rólghlacadh a dhéanamh. 
Na daoine a dtig leo cuidiú linn an bóthar a thrasnú a shainaithint. Straitéis 
shimplí a fhorbairt agus a chleachtadh ar an dóigh le cuidiú a fháil i gcás 
éigeandála.

Scileanna Paisinéirí 
Labhairt faoin dóigh ar féidir leo a bheith ina bpaisinéirí freagracha i 
bhfeithicil, mar shampla, suí ar an suíochán cúil, a gcrios sábhála a úsáid, suí 
ar an suíochán sábháilte, gan aird an tiománaí a tharraingt ón bhóthar agus 
fanacht go stopfaidh bus nó traein roimh dhul ar bord nó tuirlingt.

Contúirtí a Aithint agus Priacail a Rialú 
Na dathanna is fusa a fheiceáil a fhiosrú. Idirdhealú a dhéanamh idir ‘gasta’ 
agus ‘fadálach’, ‘cóngarach’ agus ‘i bhfad uainn’ agus iad amuigh ar shiúlóid 
bheathnadóireachta faoi thionlacan ag amharc ar an trácht. Cuid de na 
contúirtí a bhaineann le bóithre gnóthacha agus bóithre ciúine araon a aithint. 

Gníomhaíochtaí Roamer a úsáid leis an tábhacht atá le sábháilteacht ar 
bhóithre a chur ina luí orthu.

Smaointe le Foghlaim a Nascadh Slán Sábháilte 

Cé a Chuideoidh Liom?

Cuspóirí Molta Foghlama
•	 Fios a bheith acu cé a bheadh in ann cuidiú leo.
•	 Straitéisí a shainaithint lena gcosaint féin ar chontúirtí féideartha. 
•	 Tuiscint a bheith acu ar an dóigh a dtig leo cur le pobal na scoile. 

Gníomhaíochtaí Molta
Plé a dhéanamh ar na daoine éagsúla ar féidir linn labhairt leo faoi rudaí atá 
ag déanamh buartha dúinn nó faoi rud ar bith a fhágann nach mothaímid 
sábháilte. Na moltaí a ghrúpáil mar rang faoi na ceannteidil seo a leanas 
‘teaghlach’, ‘cairde’, ‘daoine fásta eile’ agus ‘eagraíochtaí’. Plé a dhéanamh 
ar an tréith a bhaineann le gach duine acu seo (iontaoibh).

Taighde a dhéanamh ar roinnt eagraíochtaí atá ann le cuidiú linn agus 
bróisiúir agus ábhair eile a bhailiú. Ar na heagraíochtaí sin tá NSPCC, 
Women’s Aid agus Childline. Liosta teagmhálacha nó eolaí a chur le chéile 
agus na daoine agus na heagraíochtaí atá in ann cuidiú linn a lua ann. An 
liosta a chur ar taispeáint áit fheiceálach éigin sa seomra ranga. Na daltaí 
eile sa scoil a chur ar an eolas faoi na daoine fásta agus na heagraíochtaí atá 
ann le cuidiú linn. 

Sábháilteacht ar Scoil

Cuspóirí Molta Foghlama
•	 Bheith eolach ar chontúirtí agus ar phriacail fhéideartha. 
•	 Straitéisí agus scileanna a shainaithint lena gcoinneáil sábháilte.
•	 Tuiscint a bheith acu ar an dóigh a dtig leo cur le pobal na scoile. 

Gníomhaíochtaí Molta
Liosta a dhéanamh le chéile de na rudaí ar scoil a bhfuil priacail ag baint 
leo, mar shampla, an staighre, ceacht corpoideachais nó an turas chun na 
scoile agus ar ais ón scoil. Suirbhé a dhéanamh thar thréimhse seachtaine 
(sealaíocht a dhéanamh ar ról mhaoir an tsuirbhé) agus na háiteanna agus 
na hamanna a gcuireann páistí iad féin i gcontúirt ar scoil a liostú, mar 
shampla, nuair a bhíonn siad ag brú agus iad sa scuaine, nuair a fhágann 
siad a gcuid málaí scoile ar an urlár nó nuair a bhíonn siad ag rith síos 
staighre.

Plé a dhéanamh ar na sonraí a bailíodh, patrúin a shainaithint agus réitigh 
fhéideartha a mholadh. Bogearra TFC amhail ‘Starting Graph’ a úsáid leis na 
sonraí a thaifeadadh agus a chur i láthair agus le torthaí an tsuirbhé a chur 
ar taispeáint ar an tionól.





Tá tábhacht ar leith le cúrsaí 
sábháilteachta i saol an pháiste. Tá 
straitéisí, scileanna agus eolas in 
‘Slán Sábháilte’ a bheidh ina gcuidiú 
ag páistí a bheith níos freagraí as a 
sábháilteacht féin agus sábháilteacht 
daoine eile.

fócas

An Domhan Thart 
Orainn
•	athrú le himeacht ama
•	suíomh
•	idirspleáchas
•	gluaiseacht agus fuinneamh

Na hEalaíona

Forbairt Phearsanta agus 
Comhthuiscint

Corpoideachas

Smaointe le Foghlaim a Nascadh Slán Sábháilte 

Tá Solas de Dhíth le Rudaí a 
Fheiceáil

Cuspóirí Molta Foghlama
•	 A thuiscint gurb ionann dorchadas agus easpa solais.
•	 Bheith ábalta foinsí éagsúla solais a shainaithint.
•	 Tuiscint a bheith acu ar a thábhachtaí atá sé leictreachas a úsáid go 

sábháilte.
•	 Bheith eolach ar scéalta a bhaineann le daoine san am a chuaigh thart.
•	 Na hairíonna frithchaiteacha atá ag ábhair éagsúla a aithint.
•	 Bheith eolach ar an ghá atá le triail chothrom.
•	 Bheith ábalta ábhair chuí a roghnú agus réada simplí á ndearadh agus á 

ndéanamh acu.

Gníomhaíochtaí Molta 
Ransú smaointe a dhéanamh ar dhearcadh na bpáistí ar an dorchadas. Dán 
nó scéal a léamh faoi shorcha agus dhorcha, mar shampla, ‘An tUlchabhán a 
Raibh Eagla Air Roimh an Dorchadas’ le Jill Tomlinson. Iarracht a dhéanamh 
réada a aimsiú in áit dhorcha. An dóigh ar aimsíodh na réada seo a phlé (na 
céadfaí eile a bhí in úsáid acu in ionad chéadfa an radhairc). 

Na foinsí solais ar scoil a aithint agus a chur i gcomparáid leis na foinsí 
solais sa bhaile. Cnuasach d’fhoinsí solais a dhéanamh agus pictiúir as irisí 
in úsáid acu. Na foinsí solais a bhíonn in úsáid ag amanna áirithe den bhliain 
a phlé, mar shampla, soilse Nollag, coinnle nó tinte ealaíne. Úsáid shábháilte 
leictreachais a phlé.

An fáth a bhfuil foinse solais de dhíth le go mbeidh frithchaiteoir lonrach sa 
dorchadas a fhiosrú. An t-ábhar is fóirsteanaí as a bhféadfaí frithchaiteoir 
a dhéanamh a fhiosrú. (Frithchaiteacht ábhar a thástáil – iad a chur sa 
dorchadas, solas a chaitheamh orthu agus breathnuithe a dhéanamh ar 
mhaithe le comparáid a dhéanamh.) Na torthaí a chur i láthair i bhfoirm 
ghrafach.

Réad frithchaiteach a dhearadh agus a dhéanamh. An dóigh a n-oibríonn an 
frithchaiteoir a mhíniú agus an t-eolas seo a thaifeadadh trí scríbhneoireacht 
i gcomhpháirt a dhéanamh nó trí chreat scríbhneoireachta a úsáid ina 
n-aonar. Plé a dhéanamh ar cé acu réad is fusa a fheiceáil sa dorchadas agus 
seo a fhiosrú.

Seirbhísí Éigeandála 

Cuspóirí Molta Foghlama
•	 Bheith eolach ar na seirbhisí riachtanacha sa cheantar áitiúil.
•	 Bheith ábalta an obair agus na dualgais oibre atá ag daoine a aithníonn 

siad a shainaithint.
•	 Fuaimeanna sa timpeallacht a aithint.
•	 Bheith ábalta ábhair chuí a roghnú agus samhlacha á ndearadh agus á 

ndéanamh acu. 
•	 An gá atá le triail chothrom a aithint.

Gníomhaíochtaí Molta
Plé a dhéanamh ar na seirbhísí éigeandála (an tseirbhís otharcharranna, 
an bhriogáid dóiteáin, an garda cósta agus an tseirbhís póilíneachta). Cad 
chuige a dtugtar seirbhísí ‘éigeandála’ orthu? Ceann acu a roghnú agus 
tuilleadh eolais a fháil amach faoin ról, faoin éide, faoi cad chuige agus cén 
dóigh a gcoinníonn na hoibrithe iad féin sábháilte ar obair agus faoin mhodh 
iompair a úsáideann siad. 

Cuairt a thabhairt ar stáisiún de chuid ceann amháin de na seirbhísí 
éigeandála (stáisiún dóiteáin nó stáisiún póilíní) lena fháil amach faoi 
na rudaí éagsúla a dhéanann daoine ansin. Agallamh a chur ar dhuine a 
oibríonn leis na seirbhísí éigeandála (paraimhíochaineoir, garda cósta, srl.) 
lena fháil amach faoina ról.

Smaoineamh ar an chuma atá ar fheithiclí éigeandála agus ar na fuaimeanna 
a dhéanann siad. Mionsamhail d’fheithicil sheirbhís éigeandála a dhéanamh. 
Na mionsamhlacha a thástáil faoi sholas geal agus faoi lagsholas. 

Rólghlacadh a dhéanamh ar na rudaí a tharlaíonn i ndiaidh taisme bóthair 
leis na naisc idir na seirbhísí éigeandála a léiriú. Dialann a scríobh amhail is 
gur oibrithe éigeandála iad. É seo a chur i láthair mar shliocht as dialann nó 
mar chlár faisnéise.

Plé a dhéanamh ar cé acu ceann de na seirbhísí seo lenar mhaith leo a 
bheith ag obair agus cad chuige.

Smaointe le Foghlaim a Nascadh Slán Sábháilte 

Ainmhithe inár dTimpeallacht

Cuspóirí Molta Foghlama
•	 An dóigh a n-úsáideann ainmhithe dath lena n-oiriúnú féin dá 

dtimpeallacht a aithint. 
•	 Bheith eolach ar an tábhacht atá le cúrsaí sábháilteachta. 
•	 Bheith ábalta na cúiseanna agus na hiarmhairtí a bhaineann le hathrú a 

shainaithint.
•	 Bheith ábalta ábhair a chur i dtoll a chéile, a athchóiriú agus a cheangal 

agus rudaí á ndearadh agus á ndéanamh acu.

Gníomhaíochtaí Molta
An cluiche ‘Duaithníocht agus Cipíní Líreacáin’ a imirt. Carnán cipíní líreacáin 
a shórtáil de réir datha. Líon na gcipíní a chuntas agus a thaifeadadh de 
réir datha. Na cipíní a mheascadh le chéile agus a chaitheamh ar an fhéar 
taobh amuigh. A oiread cipíní agus is féidir a aimsiú taobh istigh de chúig 
bhomaite. Iad a shórtáil de réir datha agus iad a chuntas. Plé a dhéanamh ar 
an dath ab fhusa agus ar an dath ba dhoilí a aimsiú.

Plé a dhéanamh ar cad é is duaithníocht ann agus ar cad chuige ar féidir 
léi a bheith tábhachtach d’ainmhithe ach contúirteach do pháistí, maidir le 
sábháilteacht ar bhóithre, mar shampla. Cuairt a thabhairt ar fhoraois áitiúil 
le fáil amach faoi na feithidí a úsáideann pátrúin agus dathanna lena gceilt 
féin. Plé a dhéanamh ar a thábhachtaí atá sé a lámha a ní i ndiaidh dóibh 
plandaí agus ainmhithe a láimhseáil.

Móibíl a dhearadh agus a dhéanamh ar dhuaithníocht ainmhithe. Ainmhí 
a tharraingt ar chúlra bán ar thaobh amháin de leathán páipéir agus 
an t-ainmhí céanna a tharraingt ar an taobh eile ach é a bheith faoi 
dhuaithníocht. Na pictiúir seo a cheangal den mhóibíl. 

Pictiúr d’ainmhí a bhaineann úsáid as duaithníocht a tharraingt agus a 
ghearradh amach. An pictiúr a chur áit éigin sa seomra ranga agus iarraidh 
ar na páistí é a aimsiú. Cé is túisce a thagann air?

Irisí agus leabhair a bhailiú le pictiúir d’ainmhithe a bhaineann úsáid as 
duaithníocht a aimsiú. Ceann de na hainmhithe seo a roghnú, a ghearradh 
amach agus a ghreamú de leathán páipéir. Dathanna cuí a roghnú leis an 
dúlra a tharraingt thart ar an ainmhí. An pictiúr a chur i láthair an ranga 
agus cur síos a dhéanamh air.

Cuairt a thabhairt ar iarsmalann le fáil amach faoin dóigh a n-úsáideann 
ainmhithe dathanna agus patrúin agus iad faoi dhuaithníocht nó faoi cheilt. 
Cad é eile a úsáideann duaithníocht lena choinneáil sábháilte?

Tá tábhacht ar leith le cúrsaí 
sábháilteachta i saol an pháiste. Tá 
straitéisí, scileanna agus eolas in 
‘Slán Sábháilte’ a bheidh ina gcuidiú 
ag páistí a bheith níos freagraí as a 
sábháilteacht féin agus sábháilteacht 
daoine eile.

fócas

Corpoideachas
•	gluaiseachtaí agus sraitheanna simplí
•	sábháilteacht
•	éadaí Corpoideachais
•	téamh agus fuarú

Na hEalaíona

Forbairt Phearsanta agus 
Comhthuiscint

An Domhan Thart Orainn

17

Smaointe le Foghlaim a Nascadh Slán Sábháilte 

Réidh le hÉirí ... agus le Tuirlingt 

Cuspóirí Molta Foghlama
•	 Sraitheanna simplí a chur i láthair trí ghluaiseachtaí a nascadh le chéile. 
•	 Réimse leathan trealaimh a thógáil, a iompar, a leagan amach agus a stóráil go sábháilte. 
•	 Réimse leathan trealaimh a fhiosrú (le treoir ón mhúinteoir) agus a úsáid go sábháilte. 
•	 Rialacha agus gnásanna sábháilteachta le linn ceacht corpoideachais a aithint agus cloí leo.
•	 An fáth a gcaithfear éadaí a athrú le haghaidh ceacht corpoideachais a thuiscint.

Gníomhaíochtaí Molta
Dóigheanna éagsula le léim a fhiosrú; a gcosa, a lámha agus a gcosa in úsáid acu, ar an urlár, 
trealamh in úsáid acu. Cúig bhunléim a chleachtadh:
•	 ó dhá chos go dhá chos
•	 ó dhá chos go cos amháin
•	 ó chos amháin go dhá chos
•	 ó chos amháin go dtí an chos chéanna
•	 ó chos amháin go dtí an chos eile 

Na léimeanna uilig a fhiosrú, a chleachtadh agus a thaibhiú ar an talamh go dtí go mbeidh siad 
ar eolas acu, sula dtabharfaidh siad faoi iad a dhéanamh, a fhorbairt agus a oiriúnú le trealamh 
nó le páirtnéir.

Nótaí Múinteoirí 
Déan roinnt ceachtanna cleasghleacaíochta oideachais leis na páistí agus ‘Léim agus Tuirlingt’ 
mar théama agat. Cloígh le bunstruchtúr sna ceachtanna: téamh, obair urláir, obair forbartha/
obair le trealamh agus fuarú. Is féidir an téama ‘léim agus tuirlingt’ a roinnt ina dhá chuid: an 
éirí agus an tuirlingt. 

Ba chóir na scileanna atá i gceist le sraitheanna a chur le chéile a fhorbairt de réir a chéile, ag 
tosú le gluaiseachtaí simplí ar an urlár sula n-úsáidfear trealamh ar bith. Tá sraitheanna ina 
gcuidiú ag páistí na scileanna atá foghlamtha acu a chur i bhfeidhm i gcásanna éagsúla. 

Caithfear aird a thabhairt ar chúrsaí sábháilteachta agus an trealamh á leagan amach. Is iad 
na páistí ba chóir a bheith freagrach as an trealamh a leagan amach agus a chur ar shiúl. Is 
próiseas tábhachtach foghlama ann féin é an trealamh a láimhseáil. Tabharfaidh sé deis duit 
an dóigh cheart le hualaí a thógáil agus a chur síos a theagasc, agus beidh sé ina chuidiú ag 
na páistí maidir le bheith ag obair le daoine eile. Bíodh go leor ama acu le foghlaim faoin dóigh 
cheart le gach ball trealaimh a láimhseáil. Caithfidh na páistí éisteacht go cúramach leis na 
treoracha agus leis na rialacha uilig. Ba chóir aird a thabhairt ar chúrsaí sábháilteachta agus 
an trealamh á leagan amach – níor chóir go mbeadh na baill trealaimh róchóngarach dá chéile 
ná róchóngarach do na ballaí. Caithfear an dóigh cheart le léim den trealamh agus le tuirlingt 
go sábháilte ar na mataí a theagasc do na páistí. 

Ba chóir leagan amach an trealaimh a ullmhú roimh ré agus é a thaispeáint do na páistí roimh 
an cheacht agus le linn an cheachta. Déan iarracht an leagan amach a chur in oiriúint de réir 
aois agus chumas na bpáistí. 

Cuir i gcuimhne do na páistí roimh na ceachtanna an fáth a gcaithfidh siad a gcuid éadaí a athrú 
le haghaidh ceacht corpoideachais (sábháilteacht agus sláinteachas). 

Cuir tús le gach ceacht le téamh bríomhar taitneamhach. Cuir i gcuimhne do na páistí gurb 
é atá i gceist le téamh a gcorp a ullmhú trí na matáin acu a shíneadh agus a théamh agus na 
hailt a scaoileadh. Ag deireadh gach ceachta, ba chóir do na páistí fuarú a dhéanamh lena 
gcorp a shuaimhniú, lena n-ullmhú le haghaidh obair seomra ranga.

Cur le Forbairt Scileanna
Tá deiseanna ann i ngach réimse den SFN seo eispéiris a chur ar fáil do na daltaí a bheidh ina 
gcuidiú acu na scileanna a bhaineann le Cumarsáid, Úsáid na Matamaitice, Úsáid TFC agus 
Scileanna Smaointeoireachta agus Ábaltachtaí Pearsanta a fhorbairt.

Cumarsáid
•	 Stór focal atá ag dul i méid a úsáid le smaointe, mothúcháin agus eispéiris a 

phlé agus a chur in iúl.
•	 Faisnéis a shórtáil agus a bhailiú ar dhóigheanna éagsúla.
•	 Smaointe a eagrú ar bhealach cuí simplí.
•	 Freagairt d’abhair léitheoireachta agus tosú ar thuairimí a thabhairt.
•	 Labhairt faoina bhfuil déanta acu agus fáthanna a thabhairt lena roghanna.
•	 Bheith páirteach i ngníomhaíochtaí comhpháirteacha scríbhneoireachta le 

comhshaothar a tháirgeadh. 
•	 Tosú ar an mhodh chuí a úsáid agus tuiscint ar struchtúr agus ar leagan 

amach a léiriú.

Úsáid na Matamaitice
•	 Léirithe cuí matamaitice a roghnú agus a úsáid, le cuidiú ón mhúinteoir, le 

torthaí a chur i láthair.
•	 Faisnéis a bhaineann le hábhar ar leith a bhailiú agus torthaí a thaifeadadh 

ar dhóigheanna éagsúla, úsáid TFC san áireamh.
•	 Gluaiseacht agus treo a fhiosrú agus tuiscint a léiriú ar an dóigh ar féidir 

uillinn a úsáid le casadh a thomhas. É seo a dhéanamh ar bhealaí éagsúla, 
úsáid TFC san áireamh.

•	 Dóigheanna a mholadh le faisnéis a thaifeadadh.
•	 Dóigheanna féideartha a mholadh le fadhb a réiteach, ag tógáil ar smaointe 

daoine eile. 
•	 Coincheapa matamaitice a fhiosrú i gcomhthéacsanna eile.
•	 Dóigheanna éagsúla a fhiosrú le faisnéis a shórtáil, a chur i gcomparáid 

agus a thaifeadadh.

Úsáid TFC
•	 Téacs a chumadh agus eagarthóireacht a dhéanamh air ar scáileán le 

smaointe a chur in iúl agus a fhorbairt.
•	 Íomhánna nó fuaimeanna cuí a roghnú agus a úsáid agus téacs agus/nó 

guthú a chur leo.
•	 Faisnéis ó fhoinse dhigiteach áirithe a aimsiú, a roghnú agus a úsáid.
•	 Sonraí a bhailiú agus a iontráil, iad a chur i láthair i bhfoirm ghrafach agus 

breathnadóireacht a dhéanamh.
•	 Sraith treoracha a chur i gcrích agus eagarthóireacht a dhéanamh orthu, 

agus gléasanna nó timpeallachtaí digiteacha in úsáid acu.

Smaointe le Foghlaim a Nascadh Slán Sábháilte 

Scileanna Smaointeoireachta agus Ábaltachtaí 
Pearsanta

Eolas a Bhainistiú: 
Ceisteanna níos doimhne agus níos fairsinge a chur leis an tasc a shoiléiriú, 
le pleanáil a dhéanamh agus le spriocanna a leagan amach. Tuiscint a léiriú 
ar spriocghrúpa agus ar chuspóir. Modhanna a fhorbairt le heolas a bhailiú 
agus a thaifeadadh agus le monatóireacht a dhéanamh ar dhul chun cinn 
taisc.

Smaointeoireacht, Fadhbréiteach agus Cinnteoireacht: 
Patrúin agus gaolta a shainaithint. Modhanna, tuairimí agus tátail a mhíniú 
agus seasamh leo. Tuartha a dhéanamh agus a thástáil. Nasc a dhéanamh 
idir cúiseanna agus iarmhairtí féideartha. Idirdhealú a dhéanamh idir fíric 
agus tuairim. Níos mó ná dearcadh amháin a thuiscint. Roghanna a fhiosrú 
agus buntáistí agus míbhuntáistí a mheas. Réitigh mhalartacha agus 
cineálacha malartacha cur chuige a thriail.

A Bheith Cruthaitheach: 
Rudaí a thriail ar dhóigh shúgrach. Fadhbanna a chuardach agus dúshlán 
an mhodha ghnáthaimh a thabhairt. Na deiseanna a éiríonn as meancóg 
nó teip a thapú. Tógáil ar a gcuid smaointe agus eispéireas féin agus ar 
smaointe agus taithí daoine eile, agus na céadfaí uilig in úsáid acu. Dearaí, 
gníomhaíochtaí agus torthaí éagsúla a thriail. Meas a léiriú ar smaointe 
daoine eile.

Ag Obair le Daoine Eile: 
A bheith ag éirí neamhspleách. Aiseolas a thuiscint agus freagairt dó. A 
bheith freagrach as tascanna agus as róil i ngrúpaí. A bheith ag obair le 
comhaontuithe a bhaint amach agus ag tosú ar easaontuithe a bhainistiú.  

Féinbhainistiú: 
A bheith féinstiúrtha trí bheith ag obair leo féin. A bheith ag obair i dtreo 
spriocanna pearsanta a bhaint amach. Measúnú a dhéanamh ar a bhfuil 
foghlama acu agus a gcur chuige a chur i gcomparáid le cur chuige daoine 
eile. Na dóigheanna a dtiocfadh lena gcuid foghlama a bheith mar an 
gcéanna/éagsúil i gcomhthéacsanna éagsúla a shainaithint. 

Áiseanna Digiteacha

Bogearraí TFC Suíomhanna Gréasáin Molta

Starting Graph – Research Machines Children’s Safety Association of Canada
www.safekid.org

Department of Transport – Primary Resources
www.dft.gov.uk/think/education

Kidscape
www.kidscape.org.uk

National Safety Council
www.nsc.org

National Society for the Prevention of Cruelty  
to Children
www.nspcc.org.uk

Oxfam
www.oxfam.org

Play Music
http://playmusic.org/

Royal Society for the Prevention of Accidents
www.rospa.com

The Scottish Good Egg Guide to Child Safety
www.protectchild.co.uk

Sun Protection and Skin Cancer Prevention 
Information
www.careinthesun.org

Travel Wise
www.travelwise.org.uk

Áiseanna Molta

Áiseanna Traidisiúnta

Leabhair/Ábhair Theagaisc Áiseanna Closamhairc (Téacsanna Meán)

An tUlchabhán a Raibh Eagla Air Roimh an 
Dorchadas
Jill Tomlinson (Clár Speisialta Tacaíochta 
an Aontais Eorpaigh um Shíocháin agus 
Athmhuintearas:2000)
ISBN: 0953583694 

Crackers Snacks Resource Pack Ulster
Cancer Foundation

The Emergency Service BT Education Service

Finding Out About Food National Dairy 
Council

Fire Safety at Home Bord Oideachais agus 
Leabharlann an Iarthair

Get Splashed – Safety in the Sea Royal 
National Lifeboat Institution (RNLI)

Gymnastics at Key Stage 1 Bord Oideachais 
agus Leabharlann an Deiscirt

A Highway Code For Young Road Users
(Department of Environment, Transport and
the Regions:1997)
ASIN: B001AC3DAQ

Let’s Begin Royal Society for the Prevention of
Accidents (ROSPA)

Maireachtáil.Foghlaim.Le Chéile (CCEA)

Music Through Topics Veronica Clark
(Cambridge University Press:1990)
ISBN: 0521348420

Nuffield Primary Science: Key Stage 1
(Collins Educational:1995)
ISBN: 0 00 310245 9

Owl Babies Martin Waddell (Candlewick
Press:2002) ISBN: 0763617105

Play/Stay/Keep Safe National Children’s
Safety Books

Primary School Gymnastics; A Teaching
Manual: Key Stage1 and Key Stage 2
Val Sabin (Val Sabin Publications:2002)
ISBN: 1897651422

All About Us: Look After Yourself
Channel 4 Learning video

All About Us: Crunch Time – Dental Health
Channel 4 Learning video

The Amazing Adventures of Catherine Wheel
Áis DVD ROSPA

Carnival Overture Dvorak

Dance of the Comedians (ó The Bartered
Bride) Smetana

Natural Inventions: Programme 5 ‘Seen or
Hidden’ 4Learning video, cód ordaithe: 169219

Orinoco Flow Enya

Stop, Look, Listen: The Lunch Bunch Channel 4
Learning video

Tigre dans une tempête tropicale Henri 
Rousseau 

A Whiter Shade of Pale Procul Harum

Áiseanna Traidisiúnta ar lean

Leabhair/Ábhair Theagaisc Áiseanna Closamhairc (Téacsanna Meán)

Safe Start ROSPA
Small Beginnings ROSPA
Roadwise - workbook for children ROSPA

Take Care series Carole Wale (Wayland:1996)
Your Emotions series Brian Moses 
(Wayland:1994)

Eagraíochtaí 

Teagmhálacha Úsáideacha Áiteanna ar Fiú Cuairt a Thabhairt Orthu

Tá áiseanna a bhaineann le sábháilteacht ar 
bhóithre ar fáil ón Roinn Comhshaoil:
Déan teagmháil le: An tOifigeach Oideachais 
um Shábháilteacht ar Bhóithre.
Teil: 028 3752 0773

Tá bileoga saor in aisce ar ábhair 
foraoiseachta éagsúla ar fáil ó fhoraoisí áitiúla 
nó trí litir a scríobh chuig:
Ionad Oideachais na Foraoise
Foraois Pháirc Belvoir 
Béal Feirste
BT8 4QT

Músaem Uladh
An Luibhghairdín
Béal Feirste 
BT9 6TS
Teil: 028 9038 3030

NI Women’s Aid
129 Sráid na hOllscoile
Béal Feirste
BT7 1HP
Teil: 028 9024 9041

Ulster Cancer Foundation
40-42 Ascaill Eglantine 
Béal Feirste
BT9 6DX
Teil: 028 9066 3281

Tugtar faoi deara gurb iad na háiseanna thuasluaite na háiseanna a mhol na múinteoirí a bhí páirteach i 
bhforbairt an SFN seo. Bhí na suíomhanna molta beo nuair a cuireadh an áis seo i gcló.




